ՀԻՄՆԱՎՈՐՈՒՄ
«ՀՈՂԱՄԱՍԻ ՆՎԻՐԱԲԵՐՈՒԹՅԱՆԸ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. ԱՆՀՐԱԺԵՇՏՈՒԹՅՈՒՆԸ
Հաշվի առնելով Հայաստանի Հանրապետության Արմավիրի մարզի Արմավիր համայնքի ղեկավարին «Հայաստանի մանուկներ» բարեգործական հիմադրամի (այսուհետ՝ Հիմնադրամ) կողմից 2022 թվականի մայիսի 30-ին հասցեագրված գրությամբ «ՔՈԱՖ ՍՄԱՐԹ» երկրորդ էկոհամակարգի բարեգործական ծրագիրը, որը հանդիսանում է արդեն իսկ հաջողված մոդելի շարունակություն և որը ծառայելու է մարզի ազգաբնակչությանը և նպաստելու է տվյալ տարածաշրջանի զարգացմանը։
Ծրագիրը միտված է ծառայելու Հայաստանի Հանրապետության Արմավիրի մարզի բնակչությանն ու երեխաներին՝ ունենալով բարեգործական և սոցիալական խնդիրների լուծման առաջնային առաքելություն։
Հիմադրամի «Համայնքային զարգացում» Ծրագիրը բարեգործական է որակվել ՀՀ փոխվարչապես Համբարձում Մաթևոսյանի 2022 թվականի դեկտեմբերի 7-ի N875-Ա որոշմամբ:

2. ԱՌԿԱ ԻՐԱՎԻՃԱԿԸ ԵՎ ԽՆԴԻՐՆԵՐԸ
Հիմնադրամն իր գործունեությունն Հայաստանի Հանրապետության Արմավիրի մարզում սկսել է 2004 թվականից՝ մարզի նախկին Քարակերտ համայնքից։ Հետագայում Հիմնադրամն իր աշխատանքները ծավալել է մարզի, հիմնականում Բաղրամյանի տարածաշրջանի, ավելի քան 15 համայնքներում՝ իրականացնելով նախաձեռնություն կրթական, մշակութային, երիտասարդական, դաստիարակչական, երեխայի և ընտանիքի զարգացման կենտրոնների, մշակույթի տների, հանրակրթական դպրոցների, ինչպես նաև մանկապարտեզների կառուցման, վերակառուցման գործում։
Հիմնադրամի կողմից նշված ծրագրերի իրականացումը շարունակական բնույթ է կրում Հայաստանի Հանրապետության Արմավիրի մարզում։
Սկսած 2004 թվականից մարզում բազմաբնույթ ծրագրերի իրականացմամբ վստահություն է ձևավորվել և ամրապնդվել Հիմնադրամի նկատմամբ և մարզի ազգաբնակչության, մասնավորապես՝ երիտասարդության շրջանում կարիք է առջացել արդի տեխնոլոգիաներով հագեցված նոր ուսումնակրթական կենտրոնի ստեղծումը, որը կմիավորի և կխթանի երիտասարդության, դպրոցահասակ երեխաների, ինչպես նաև մեծահասակների հետաքրքրություններն ու նորարաության գաղափարների մեկտեղումը՝ մշտապես զարգացման հնարավորություններով:
Նման մոտեցումը կնպաստի Հայաստանի Հանրապետության Արմավրի մարզի՝ հատկապես Արմավիր և Բաղրամյան համայնքների ազգաբնակչության ոչ միայն նորարաության, մշակութային, ազգային, այլ նաև սոցիալական առաջնային խնդիրների լուծման հարցում։ Եվ դա ուղղորդում է, որ մարզում ներդրվի հատուկ ավանի ստեղծման գաղափարը, որի իրականացման ծրագիրը բարեգործական հիմունքներով առաջարկվել է Հիմնադրամի կողմից։

3. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Նախագծի ընդունման դեպքում Բարեգործական ծրագրի իրականացմամբ կբարելավվեն Հայաստանի Հանրապետության Արմավրի մարզի՝ հատկապես Արմավիր և Բաղրամյան համայնքների ազգաբնակչության ոչ միայն նորարաության, մշակութային, ազգային, այլ նաև սոցիալական առաջնային խնդիրների լուծմանը վերաբերող հարցերը, ինչպես նաև առանձնահատուկ նշանակություն կունենա և հետաքրքրության շրջանակների ընդլայնմամբ մարզում նոր զարգացման փուլ կգրանցի նաև զբոսաշրջության ոլորտը, որը կխթանի տուրիզմը՝ հետաքրքրություններ առաջացնելով և հնարավորություն ստեղծելով հյուրերին առավել պատկերացում կազմել մարզի մասին։
Այդ իսկ հիմքով բավականին կվերափոխվի Արամվիրի մարզը, քանի որ զարգացման ուղղությունների ընտրությունը պայմանավորված է հետաքրքրություն առաջացնող գործոնների ուսումնասիրությամբ և ամբողջական գնահատմամբ։
Բարեգործական ծրագրի իրականացման արդյունքում կստեղծվեն նոր աշխատատեղեր, որոնք կունենան սոցիալ-տնտեսական բարձր նշանակություն:
Ծրագրի իրականացման համար, որը կյանքի կկոչվի առաջիկա տասնամյակում: Հիմնադրամի կողմից ներդրման ընդհանուր գումարը կկազմի 5,492,207,500 ՀՀ դրամ։

4. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
Նախագիծը մշակվել է Հայաստանի Հանրապետության Արմավիրի մարզպետարանի և Արմավիրի համայնքապետարանի կողմից:

5. ԱԿՆԿԱԼՎՈՂ ԱՐԴՅՈՒՆՔԸ
Ընկերության կողմից Բարեգործական ծրագրի իրականացման արդյունքում Հայաստանի Հանրապետության Արմավիրի մարզի, մասնավորապես Արմավիր համայնքի Մյասնիկյան գյուղում, ինչպես նաև մարզի Բաղրամյան համայնքի գյուղերի ազգաբնակչության համար կստեղծվի նոր՝ ՔՈԱՖ ՍՄԱՐԹ ուսումնական կենտրոն, Համագումարների կենտրոն, Միջոցառումների կենտրեն և սրճարան, Նորարարական գյուղատնտեսության բազմակողմանի ծրագրեր և զարգացման նախաձեռնություններ, «ՔՈԱՖ ՍՄԱՐԹ» ջերոցային տնտեսություն, Ժամանակակից սպորտային համալիր, Վերականգնողական էներգիայի կայան, Նորարարական բիզնես գազափարների կենտրոն և Ժամանակակից օժանդակ ենթակառուցվածքներ բաղադրիչներով «ՔՈԱՖ ՍՄԱՐԹ» Արմավիր, որոնք կյանքի կկոչվեն առաջիկա տասնամյակում, իսկ ծրագրի ներդրման ընդհանուր գումարը կգերազանցի տասը միլիոն ԱՄՆ դոլարը։
Բարեգործական ծրագրի իրականացմամբ Մյասնիկյան գյուղում կստեղծվի հատուկ ավան, որն ունենալու է տարածաշրջանին, դրա տեղանքին և Հիմնադրամի գաղափարախոսությանը առավել բնութագրող  ճարտարապետական լուծումներ։ Ծրագիրը կունենան նաև սոցիալ-տնտեսական ազդեցություն` բնակչության զբաղվածության մակարդակի աճ։

6. ԱՅԼ ՏԵՂԵԿՈՒԹՅՈՒՆՆԵՐ, ԵԹԵ ԱՅԴՊԻՍԻՔ ԱՌԿԱ ԵՆ
Բարեգործական ծրագիրը պատշաճ կերպով ներկայացվել է Հայաստանի Հանրապետության Արմավիրի մարզի Արմավիր համայնքի Արմավիր քաղաքում, ինչպես նաև Մյասնիկյան գյուղում, որի արդյունքում կազմակերպվել են համապատասխան լսումներ:
Հայաստանի Հանրապետության Արմավիրի մարզի Արմավիր համայնքի ավագանու 2022 թվականի դեկտեմբերի 5-ի N207-Ա որոշմամբ հավանություն է տրվել Հիմնադրամի կողմից ներկայացված նախաձեռնությանը, ինչպես նաև համաձայնություն է տրվել Հայաստանի Հանրապետության Արմավիրի մարզի Արմավիր համայնքի Մյասնիկյան գյուղում գտնվող՝ համայնքային սեփականություն հանդիսացող հողամասերից 04-066-0221-0001 ծածկագրով 7,3152 հա գյուղատնտեսական նպատակային նշանակության այլ հողատեսքը (վկայական թիվ 18102019-04-0079), 04-066-0222-0001 ծածկագրով 20 հա գյուղատնտեսական նպատակային նշանակության այլ հողատեսքը (վկայական թիվ 21102019-04-0038), 04-066-0222-0002 ծածկագրով 18,9703 հա գյուղատնտեսական նպատակային նշանակության այլ հողատեսքը (վկայական թիվ 18102019-04-0067) 04-066-0222-0003 ծածկագրով 20 հա գյուղատնտեսական նպատակային նշանակության այլ հողատեսքը (վկայական թիվ 18102019-04-0025), 04-066-0223-0005 ծածկագրով 8,3302 հա գյուղատնտեսական նպատակային նշանակության այլ հողատեսքը (վկայական թիվ 21102019-04-0059), 04-066-0223-0006 ծածկագրով 12,4486 հա գյուղատնտեսական նպատակային նշանակության այլ հողատեսքը (վկայական թիվ 21102019-04-0058), 04-066-0623-0002 ծածկագրով 0,2371 հա (վկայական N 29112022-04-0059) և 04-066-0624-0002 ծածկագրով 0,7623 հա (վկայական N 29112022-04-0064)՝ ընդամենը 88,0637 հա «Հայաստանի մանուկներ» բարեգործական հիմնադրամին՝ «ՔՈԱՖ ՍՄԱՐԹ» երկրորդ էկոհամակարգ հիմնելու նպատակով,  նվիրաբերության պայմանագրով անհատույց սեփականության իրավունքով տրամադրելուն։
Համայնքի ավագանու նշված որոշմամբ նաև առաջարկվել է համայնքի ղեկավարին` իրականացնելու որոշումից բխող իրավական գործառույթներ:


7. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ

Ծրագիրը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրին մի շարք ուղղություններով.
1) Հանրապետության տարածքային համաչափ զարգացմանն ուղղված՝ Հայաստանի Հանրապետության համայնքների ենթակառուցվածքների զարգացում  -ՏԿԵՆ, կետ 4
2) Վերականգնվող էներգիայի աղբյուրների արդյունավետ օգտագործում և զարգացման խթանում - ՏԿԵՆ, կետ 32
3) Գիտելիքահենք և խելացի էներգետիկա ունենալու համար ծրագրերի իրականացում -ՏԿԵՆ, կետ 35
4) Մարզերում պետություն-համայնքներ գործընկերության բնագավառում ՓՄՁ-ի զարգացում չօգտագործվող կամ ոչ արդյունավետ օգտագործվող, ինչպես նաև նախկինում օտարման ներկայացված, սակայն չվաճառված գույքի առանձնացում, և այդ գույքի ներդրմամբ տարբեր ձևաչափերով տնտեսական նշանակության սոցիալտնտեսական բնույթի ներդրումային ծրագրերի իրականացում - ՏԿԵՆ, կետ 106
5) Հայաստանի Հանրապետությունում առկա տեխնոլոգիական կենտրոնների, տեխնոպարկերի, աքսելերատորների և ինկուբատորների կարողությունների բարելավում, ինչպես նաև տարածքային համաչափ զարգացման նպատակով Հայաստանի Հանրապետության մարզերում նոր կենտրոնների հիմնում, այդ թվում՝ միջազգային համագործակցության հիման վրա   -ԲՏԱՆ, կետ 6
6) Ոլորտի ընկերությունների բիզնես կարողությունների զարգացմանն ուղղված ծրագրերի իրականացում  -ԲՏԱՆ, կետ 10
7) Արտադրողականության աճ և գործազրկության կրճատում  -ԷՆ, կետ 2
8) Գործարար և ներդրումային միջավայրի բարելավում   -ԷՆ, կետ 3
9) Փոքր և միջին ձեռնարկատիրության զարգացում -ԷՆ, կետ 4
10) Կանաչ և կայուն տնտեսական զարգացում -ԷՆ, կետ 8
11) Գյուղատնտեսության զարգացում և արտադրողականության բարձրացում -ԷՆ, կետ 9
12) ՀՀ-ում ոչ ֆորմալ կրթության զարգացում և տարածում. ոչ ֆորմալ կրթության արդյունքների ճանաչում  -ԿԳՄՍՆ, կետ 25
13) Մանկապատանեկան սպորտի զարգացում - ԿԳՄՍՆ, կետ 49
14) Բնակչության տարբեր տարիքային խմբերի համար զանգվածային սպորտի տարածմանը և առողջ ապրելակերպի քարոզմանն ուղղված ծրագրերի իրականացման անընդհատության ապահովում  - ԿԳՄՍՆ, կետ 50
15) Հայաստան-սփյուռք միասնական օրակարգի ձևավորումը և սփյուռքի ներուժի ներգրավումը ի նպաստ Հայաստանի Հանրապետության զարգացմանը  - Սփյուռքի գործ.գլխ. հանձն.գրասենյակ, կետ 4



